REPUBLIKA E SHQIPERISE

KOMISIONERET PUBLIKE

Nr. prot. Tirané, mé 17.7.2019

Lénda: Parashtrime pérfundimtare t¢ Komisionerit Publik, né seancén gjyqésore té
datés 17.7.2019, para trupit gjykues té Kolegjit t¢ Posacém té Apelimit, né
céshtjen ankim kundér vendimit nr. 46, daté 24.7.2018, t¢ Komisionit té
Pavarur té Kualifikimit, pér subjektin e rivlerésimit z. Xhezair Zaganjori,
magjistrat/gjyqtar, Kryetar i Gjykatés sé Larté

Baza ligjore: Neni 179/b, pika 5, i Kushtetutés, neni C, pika 2, neni F, pika 2 e aneksit té
Kushtetutés, neni 63 i ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipérisé”

Té nderuar anétaré té trupit gjykues,

Né pérfundim té shgyrtimit gjygésor té ankimit té Komisionerit Publik, ndaj vendimit nr. 46/2018,
té Komisionit pér subjektin e rivlerésimit z. Xhezair Zaganjori, té gjitha shkaget e kétij ankimi
mbeten pér t’u vlerésuar nga ana ¢ Kolegjit.

I. Pér sa i takon shkageve té ankimit gé kané té& b&jné mé interpretimet e nenit D té aneksit té
Kushtetutés dhe ligjit nr. 84/2016, Komisioneri Publik vleréson se dy elemente jané shtuar nga
koha e depozitimit té ankimit deri né seancén e sotme.

E para éshté jurisprudenca e krijuar nga trupa té ndryshém té Kolegjit té Posacém té Apelimit, ku
kané gjetur trajtim dhe interpretim gjygésor céshtjet thelbésore, gé lidhen me konceptet
kushtetuese dhe ligjore té rivlerésimit té pasurisé sé subjektit té rivlerésimit.

E dyta, sikundér u parashtrua nga subjekti i rivlerésimit, éshté botimi i njé manuali nga njé grup
autorésh shqiptaré, ku pasqyrohen interpretimet pérkatése pér pérmbajtjen e shtesave dhe
ndryshimeve té njé pjesé té tekstit té Kushtetutés dhe aneksit té saj.

Komisioneri Publik i kérkon Kkétij trupi, gé bazuar né shkaget e ankimit, t& mbajé té njéjtin géndrim
gé éshté mbajtur né vijimési tashmé nga ana e Kolegjit, né interpretimin e ¢éshtjeve, gé kané té
béjné me zbatimin e nenit D té aneksit té Kushtetutés dhe dispozitave pérkatése té ligjit nr.
84/2016.

Komisioneri Publik vleréson se interpretimi i Kolegjit pér koncepte té tillé, si: (a) burimi i ligjshém
i pasurisé; (b) té ardhurat e ligjshme; (c) raporti i deklaratés Vetting me deklarimet vjetore ndér
vite; (d) shkaget e shkarkimit pér deklarim té pasakté dhe té pamjaftueshém; éshté pothuajse

ezaurues né argumentimin ligjor té vendimeve: (i) nr. 4/2018; (ii) nr. 6/2018; (iii) nr. 7/2018; (iv)
nr. 9/018; (v) nr.12/2018; (vi) nr. 1/2019; (vii) nr. 5/2019; (viii) nr. 6/2019; (ix) nr. 7/2019; (X) nr.
8/2019; (xi) nr. 9/2019 etj., vendime kéto gé jané marré nga trupa gjykues té ndryshém té Kolegjit.

II. Né lidhje me vlerésimin e pasurisé sé subjektit té rivlerésimit, z. Xhezair Zaganjori,
Komisioneri Publik ¢cmon té parashtrojé edhe njéheré se pér té gjitha shkaget e ankimit, Komisioni,
bazuar né nenin 52, té ligjit nr. 84/2016, i ka kaluar barrén e provés subjektit té rivlerésimit.

Edhe gjaté Kkétij gjykimi né Kolegj, né seancat e datés 25.6.2019 dhe 10.7.2019, subjekti i
rivlerésimit ka paragitur akte té tjera, né cilésiné e provés, té cilat u pranuan dhe u administruan
nga ky trup.

Komisioneri Publik ka parashtruar géndrimin e tij né lidhje me shkaget e ankimit dhe me kéto akte
té paragitura nga subjekti i rivlerésimit né prapésimet e tij, né seancat e datave 25.6.2019 dhe
10.7.2019.

Né té tilla kushte, Komisioneri Publik ripérsérit se pérmbajtja e kétyre akteve gé jané paragitur
nga subjekti i rivlerésimit, nuk éshté e tillé gé lejon arritjen e konkluzioneve té kundérta nga ato
gé Komisioneri Publik pretendon né shkaget e ankimit, si né lidhje me pasaktésiné e vazhduar ndér
vite, ashtu edhe, pér ¢faré éshté mé e réndésishme, pér pamjaftueshmériné e kétyre deklarimeve té
subjektit té rivlerésimit.

E gjejmé me vend té nénvizojmé se, edhe pas paraqgitjes sé akteve té tjera gjaté kétij gjykimi,
sikundér éshté pretenduar edhe né ankim, subjekti i rivlerésimit nuk ka arritur té provojé bindshém
burimin e ligjshém té pasurive té tij, té krijuar nga té ardhura té ligjshme, duke mos plotésuar
késhtu kérkesat e nenit D té aneksit té Kushtetutés.

Edhe pas hetimit té shkageve té ankimit té Komisionerit Publik nga Ky trup gjykues, géndrimet e
subjektit té rivlerésimit, né kuptim té detyrimit pér té provuar té kundértén, mbeten mé sé shumti
né nivel deklarativ.

Duke u géndruar té gjitha argumenteve gé jané dhéné né ankim, parashtrimet e datés 25.6.2019
dhe 10.7.2019, né ményré té pérmbledhur, Komisioneri Publik ripérsérit vlerésimin se pér:

A. Katér pasurité me adrese rruga «*** *** ***» Tjrana:

(i) apartament me sipérfage 296 m?; 100% pronar sé bashku me bashkéshorten;
(ii) bodrum me sipérfage 260 m?, 2/8 pjesé;

(iii) biblioteké me sipérface 281 m?, 2/8 pjesé;

(iv) zyré me sipérfage 57 m?, 2/8 pjesé;

né referencé té nenit D, pikat 3 dhe 5 té aneksit té Kushtetutés, subjekti i rivlerésimit: (i) ka kryer
deklarim té pasakté dhe té pamjaftueshém pér vlerén e deklaruar né D-Vett. dhe DV-2003; (ii) ka
mungesé dokumentacioni justifikues ligjor pér vlerat e deklaruara; (iii) ka mungesé burimi té
ligjshém pér krijimin e té ardhurave té ligjshme, gé kané shérbyer pér krijimin e pasurive né vlerén
10,700,000.00 lekeé.

Edhe gjaté gjykimit té céshtjes né Kolegj, pas paragitjes sé akteve té tjera, géndrimet e subjektit té
rivlerésimit mbeten té nivelit deklarativ.



Nénvizojmé se subjekti i rivlerésimit nuk paraqiti asnjé prové, akt apo argumentoi ndonjé rrethané
té re juridike né lidhje me: (i) vlerén e paguar pér ndértimin e godinés; (ii) subjektet qé kané paguar
pér ndértimin e godinés; (iii) ményrén e pagesés sé vlerés sé punimeve; (iv) preventivé, fatura,
situacione apo c¢do lloj akti tjetér pér té vértetuar deklarimet pér sa i takon: a) shumés totale té
investimit; b) kohés sé kryerjes sé tij dhe pér rrjedhojé c) aftésisé financiare pér té mbuluar me té
ardhura té ligjshme kété pasuri té deklaruar nga ana e tij, né kohén e krijimit té saj.

Né lidhje me burimin e ligjshém té té ardhurave té ligjshme pér krijimin e kétyre pasurive, edhe
gjaté hetimit té céshtjes nga ky trup gjykues, subjekti nuk paraqiti asnjé dokumentacion ligjor
justifikues (i) pér té provuar pagimin e detyrimeve tatimore pér periudhén 1997-1998, pér té
ardhurén e realizuar nga qiraja, e cila deklarohet pjesérisht si burim krijimi i pasurive né fjalé. Po
ashtu, subjekti i rivlerésimit nuk paragiti asnjé dokument edhe né lidhje me ményrén e transferimit
té pjesés takuese sé késaj té ardhure nga z. ***.*** te bashkéshortét Zaganjori.

Pér sa i takon (ii) té ardhurave nga paga e subjektit té rivlerésimit dne bashkéshortes sé tij, qé kané
shérbyer pér té pretenduar krijimin e kursimit té deklaruar deri né mesin e vitit 1996, bazuar né
aktet e tjera té paraqitura pér heré té paré né kété gjykim (vértetimet e pagave té MEPJ dhe ISSH),
ato jané né vlerén 3.860.090 lekeé (té llogaritura té ardhurat janar 1993 - gershor 1996). Shuma e
deklaruar e kursyer, né vlerén 2.5 milioné leké, e dérguar pér té investuar né pasurité e analizuara
mé sipér, e cila mbetet né nivel deklarativ, pérbén rreth 66% té totalit té té ardhurave té realizuara,
raport Ky relativisht i larté kursimi. Po ashtu mbetet e paprovuar ményra e dérgimit té tyre né
Shqipéri, referuar kérkesave té udhézimit nr. 4095/2016 té Inspektorit té Pérgjithshém té
ILDKPKI-sé.

Né té njéjtin nivel deklarativ, edhe pas kétij gjykimi, mbeten edhe (iii) té ardhurat e pretenduara si
té kursyera nga njé bursé e pérfituar prej subjektit té rivlerésimit, né institutin *** *** Gjermani.
Pérpos géndrimit té Kolegjit né vendimin nr. 9/2018, pér natyrén e té ardhurave nga bursa,
nénvizojmé se subjekti i rivlerésimit nuk paraqiti edhe gjaté kétij gjykimi ndonjé
dokumentacion/prové mbi shpenzimet e jetesés pér kohén, nivelin e kursimeve té realizuara nga
kéto té ardhura apo ményrén e depozitimit té kétyre kursimeve né sistemin bankar (duke gené se
pagesa né formé burse kalonte népérmjet sistemit bankar té RFGj-sé).

B. Té ardhurat nga giraja e tri pasurive: (i) bodrum; (ii) bibliotekg; (iii) zyré

Né referencé té nenit D, pikat 3 dhe 5 té aneksit té Kushtetutés, subjekti i rivlerésimit ka béré
deklarim té pasakté dhe té pamjaftueshém dhe nuk ka provuar me dokumentacion justifikues ligjor
té ardhurat e ligjshme nga giraté, pér shumén totale prej rreth 8,4 milioné leké.

Pér té ardhurat nga kontrata me qiramarr@s «*** *** ***> ‘referyar nenit D, pikat 3 dhe 5 té aneksit
té Kushtetutés, subjekti i rivlerésimit nuk paragiti ndonjé prové/dokumentacion pér té provuar se
kéto ardhura duhen konsideruar si té ardhura té ligjshme, pér periudhén 1997-1998 (trajtuar mé
SIpér né burimin e pasurive, me adresé: rruga «*** #¥* ***) "gj dhe pér periudhén janar 1999 -
dhjetor 2005. Po ashtu, subjekti i rivlerésimit, pérpos deklaratés noteriale té 8 bashképronaréve,
nuk paraqgiti asnjé akt/prové tjetér (mandate té thjeshta/bankare), né lidhje me vértetimin e
transferimit té té ardhurave té pérfituara nga kjo gira, nga znj. ***.*** te subjekti i rivlerésimit
dhe bashkéshortja e tij.

Referuar detyrimit pér té vértetuar pagesén sé detyrimeve tatimore, dokumentacioni i paragitur
nga subjekti i rivlerésimit pér shlyerjen e kétyre detyrimeve pér periudhén né fjalé, jané disa

mandate bankare me pérshkrimin “tatim mbi girang, familja ***”, paguar nga llogaria e shogérisé
‘exkk *%k%” sh.p.k. Komisioneri Publik ripérsérit se né shoqéring «“*** *** gh p k., znj. *** ***
nuk paragitet né ndonjé cilési si administratore/ortake/pérfagésuese ligjore, fakt gé mund té ¢onte
né hamendésimin se nga llogaria e njé subjekti tregtar, me rregulla té posacme ligjore pér
administrimin e likuiditeteve, znj. *** *** ¢ kishte kryer pagesa private.

Né Kkéto rrethana, té ardhurat nga qiraja pér té gjithé periudhén e pretenduar nuk mund té
konsiderohen té ardhura té ligjshme té krijuara nga burime té ligjshme, né kuptim té nenit D, pika
3 e aneksit té Kushtetutés, pasi: (i) subjekti i rivlerésimit nuk rezulton me titull pronésie pér
objektin e dhéné me gira (periudha 1997 - 2001), (ii) nuk rezulton palé kontraktuese né kontratén
e girasé dhe (iii) nuk provon me dokumentacion ligjor justifikues shlyerjen e detyrime tatimore
pér té ardhurén totale té deklaruar, si e ardhur nga pagesa e qirasé prej «##% sk %2

Edhe akti i hartuar nga ekspertja kontabél, znj. *** *** paraqitur si prové nga subjekti i
rivlerésimit, né seancén e datés 10.7.2019, nuk jep pérgjigje bazuar né ligj, pér asnjé prej shkageve
té ankimit pér kété pasuri té pretenduar nga ana e subjektit té rivlerésimit, duke mbetur né kufijté
e supozimeve.

Pér sa i takon té ardhurave té krijuara nga marrédhénia e giramarrjes me shoqgring *** ***»
sh.p.k., Komisioneri Publik nénvizon se nga verifikimi i akteve té paragitura nga subjekti i
rivlerésimin né seancén e datés 10.7.2019, ekziston mandati i njé pagese té datés ***-jan-05 (me
numér reference ***), ku rezulton se pérshkrimi i veprimit té kryer éshté: “tatim mbi gira, *** ***
dhe *** *** G-mujori i dyté i vitit 2004 (6003)”. Nga verifikimi i deklaratave periodike vjetore té
subjektit té rivlerésimit, Komisionerit Publik nuk i rezulton gé pér kété periudhé subjekti i
rivlerésimit té keté deklaruar té ardhura nga giraja nga kjo shogéri apo té jeté depozituar kontraté
giraje. Ky fakt éshté pér t’u vlerésuar edhe né kuadér té€ deklarimeve té subjektit gjaté seancés sé
datés 25.6.2019, fage 11 e procesverbalit gjygésor., kur pranon se bodrumi, pra njé pasuri e
ndryshme nga ajo e dhéné mé qira pér “*** *** x*xx» < ohfrytézohej nga shoqéri private,
domethéné si magaziné né periudha té caktuara né té njéjtén godiné .

Né vlerésimin e Komisionerit Publik, pér té ardhurat e pérfituara nga qiraja e paguar prej
subjekteve ¥¥* Fxk dakxn cokkx k% gh.p.K., gendra “*** ***” nprovat e paraqitura nga subjekti
i rivlerésimit, referuar nenit D, pikat 3 dhe 5 té aneksit t¢ Kushtetutés nuk provojné burimin e
ligjshém dhe ligjshmériné e tyre.

C. Apartament me sipérfage 81 m?, ***, Plazh, Durrés

Né referencé té nenit D, pikat 3 dhe 5 té aneksit té Kushtetutés, subjekti i rivlerésimit ka béré
deklarim té pasakté dhe té pamjaftueshém pér krijimin pasurisé apartament né ***, Plazh, Durrés,
pasi nuk provohet térhegja e shumés prej 16,000 USD nga llogaria bankare, sipas deklarimeve té
veté subjektit (DV 2006 dhe shpjegime gjaté hetimit administrativ t¢ Komisionit, daté ***.3.2018).

Pér kété pasuri, referuar akteve té tjera té paragitura gjaté hetimit né Kolegj, subjekti i rivlerésimit
paragiti prova té plota né lidhje me vértetimin e burimit té ligjshém dhe ligjshmérisé sé té
ardhurave té krijuara nga bashkéshortja e tij, znj. *** ***,

Ndérkohé, né lidhje me provueshmériné e deklarimeve té veté subjektit gjaté procesit té
rivlerésimit, nuk u paragit ndonjé proveé té re, pér té provuar se mbyllja e llogarisé prej 16.000
USD, né njé nga bankat e nivelit té dyté, té ishte pérdorur pér krijimin e pasurisé.

D. Edhe pér shkaget e ankimit qé lidhen me: (i) shpenzimet e dy djemve té subjektit té rivlerésimit,
pérkatésisht né Mbretériné e Bashkuara dhe RFG;j, si dhe (ii) diferencat negative pér vitet 2011,
2012, 2014, Komisioneri Publik u géndron shkageve té ankimit, si dhe parashtrimeve té datés
10.7.2019, para kétij trupi gjykues, duke vlerésuar se, referuar nenit D, pikat 3 dhe 5 té aneksit té
Kushtetutés, subjekti i rivlerésimit ka béré deklarim té pasakté dhe té pamjaftueshém.

I11. Né pérfundim té kétyre parashtrimeve, Komisioneri Publik cmon se:

- Né interpretim té pikave 3 dhe 5, té nenit D, té aneksit té Kushtetutés, shkronjave “a” dhe “b” té
nenit 33, pikés 3 té nenit 61, té ligjit nr. 84/2016, subjekti i rivlerésimit ka béré deklarim té
pamjaftueshém pér kriterin e kontrollit té pasurisg;

- Bazuar né dispozitén e pikés 3 dhe 7 té nenit F, té aneksit té Kushtetutés, shkronjés “b”, té pikés
1, té nenit 66, té ligjit nr. 84/2016, kérkojmé nga ana e Kolegjit té Posacém té Apelimit té vendosé:

- Ndryshimin e vendimit nr. 46, daté 24.7.2018, t¢ Komisionit t& Pavarur té& Kualifikimit, dhe
shkarkimin nga detyra té subjektit té rivlerésimit, z. Xhezair Zaganjori, magjistrat/gjyqtar, Kryetar
I Gjykatés sé Larté.

KOMISIONERI PUBLIK
Florian BALLHYSA



